
Synod Finance Committee vawi 142-na

September 7, 2022 (Nilaini) chawhma dar 10 atang khan Synod Finance Committee vawi 142-na chu
J.M Lloyd Hall, Synod Office-ah an thu a, committee member 45 kalin Aizawl khawchhung atangin 23
leh Aizawl khaw pawn atangin 22 an kal.

Committee hi Synod Moderator Rev. Dr. Vanlalnghaka Ralte-in a kaihruai a, Secretary report leh
Finance Officer Report ngaihthlak a ni. Finance Campaign leh Accounts Training Kohhran mal leh Bial
hrang hrang hmun 11-ah neih a nih thu te, Synod Bu 2021 leh Financial report 2021-2022 peih fel anih
tawh thu te Secretary report-ah tarlan a ni.

Tun tum Synod Finance Committee-ah hian thu ngaihtuah tur chhawpchhuah (agenda) 9 a awm a, Karbi
Anglong Presbyterian Church (KAPC) Synod tanpuina dilna chungchang te, Hmangaihna In Office
pindan tihzau nan leh Varanda renovate nana sum hman dilna chungchang te, CBM atanga Project Fund
hmuh hman dilna chungchang te, Donation sum hman dilna chungchang te chu a langsar zualte an ni.

Naupang Inkhawmpui

September 11 (Pathianni) hi Naupang Sunday School Inkhawmpui Ni a ni a, Hripui leng avanga kum 2
ngawt mai Naupang Inkhawmpui neih theih a nih loh hnuah Bial leh Kohhran hrang hrangah Naupang
Inkhawmpui hi hman a ni ang. Naupang Inkhawmpuiah hian Sunday School naupangte chu Pathian thu,
hla leh thu inchhang hmangin inelna neih a ni ang a. Heng bakah hian naupangten item hrang hrang a
remchan dan angin an nei bawk ang. Naupang Inkhawmpui hi Bial tam zawk chuan intihsiakna atan an
hmang a, Bial thenkhat erawh chuan intihsiak lovin an hmang thung.

Naupang Inkhawmpui hi atirah chuan Missionary-te thahnemngaihna avanga neih tan a ni a. Kum 1931
khan Aizawl Tlangnuam Kohhranah neih a ni a, hei hi Naupang Inkhawmpui hmasa ber ni-a hriat a ni.
Tun hma lam chuan Naupang Inkhawmpui hi Bial hrang hrangin an remchan hunah an nei mai thin a,
Bial tinte kan kal rual theih nan MSSU chuan Sunday School Zirlai Syllabus-ah Naupang leh Senior
Inkhawmpui hun tur an ruahman tel ta a ni.

MSSU hnuaiah hian Kum 2021 Synod Inkhawmpui report-a a lan danin Sunday School 1032 a awm
mek a. Tun Pathiannia Inkhawmpui nei tur Beginner dept. - Sacrament dept.-ah hian zirlai 99,136 leh
zirtirtu 21,000 an awm meKk a ni.

Synod Mission Board leh ram pawn chet velna

¢ Jharkhand Mission Field

September 4, 2022 (Pathianni) khan mi 12 Lal Isua zui turin an inpe.

¢ Assam Mission Field

September 4, 2022 (Pathianni) khan mi 5 Lal Isua zui turin an inpe.

¢ Siliguri Mission Field

September 4, 2022 (Pathianni) khan mi 7 Lal Isua zui turin an inpe.

¢ Arunachal & Assam Mission Field (North)

September 4, 2022 (Pathianni) khan mi 5 Lal Isua zui turin an inpe.

¢ Arunachal & Assam Mission Field (West)

September 4, 2022 (Pathianni) khan mi 3 Lal Isua zui turin an inpe a, Thrizino Bialah ICI Kohhran
atangin mi 2 kan Kohhranah an inpe bawk.

¢+ Karbi Anglong Mission Field

September 4, 2022 (Pathianni) khan mi 1 Lal Isua zui turin a inpe.

¢ Masihi Sangati

August thla chhung khan Masihi Sangati rawngbawlna hmangin ringthar 745 an awm.

Synod Higher Secondary School
September 7, 2022 (Nilaini) khan PES pahnih (2) - Hortoki PES leh Kawnpui PES te tlawhin Pu P.C
Vanlalhruaia, Supervisor of Schools a kal.

Worship
September 7 - 9, 2022 chhung hian Tawipui North II-ah Music Training neihpuiin Pu Benjamin Sailo,
Music Instructor leh Tv. Vanramnghaka te an kal.

Synod Relief Fund

Tun hnaia harsatna hrang hrang nei te hnenah Synod Relief Fund atangin hetiang hian chhawmdawlna
pek a ni.

S.No Khua Pek chhan Chhungkaw zat Pek zat

1. Hnahlan leh

Hnahlan Vengthlang Vanduaina tawk 4 Rs.  20,000/-
2. Falkland Damlo 2 Rs. 16,000/-
3. Rangvamual Vanduaina tawk 1 Rs. 10,000/-
4. Siahatla Leimin tuar 1 Rs. 10,000/-
5. Kolasib Hmarveng Leimin tuar 1 Rs. 10,000/-
6. Maubawk Damlo 1 Rs. 8,000/-
7. Mualkawi Damlo 1 Rs. 8,000/-
8. Phuaibuang Damlo 1 Rs. 8,000/-
9. Bungzung Damlo 1 Rs. 8,000/-
10. Seling Damlo 1 Rs. 8,000/-
11. Nalzawl Khawsak harsa 1 Rs. 8,000/-
12. Phainuam Damlo 1 Rs. 8,000/-

BELHKHAWM Rs.1,22,000/-

Sunna: Rev. Lalhmingthanga, Kum 81

Rev. Lalhmingthanga hi kum 1941 September 17 khan Mizoram chhimchhak Théntlang khuaah a lo
piang a. Unau pianpui 6 a nei a. Amah hi an unau zinga a naupang ber dawttu a ni. A pa chu Upa
Blikchhuaka a ni a, a nu chu Pi Chawngchhungi a ni. Rev. Lalhmingthanga hi Théntlang khuaah sei
lianin Kohhranah a theih ang angin a inhmang a, Kohhran Upa atin thlan a ni.

Kum 1971 khan Zonunmawii nén inneiin, fa pali ( Hmeichhia 2 leh Mipa 2) an nei a, hemi hnu hian
Saichhingpuii nén April ni 17, 1991 khan an innei leh a, fa pathum (hmeichhia 1 leh mipa 2) an nei.
Thingtlang khuaa seilian a nih avangin High School thleng chauh a kai a. Kum 1963 khan Aizawl
Theological School-ah Pathian thu a zir a, kum 1965 Synod Inkhawmpuiin Pro. Pastor atan a la a,
Kanghmun leh Saitual Bialah te Pro. Pastor-in a awm a ni.

Synod Inkhawmpuiin a lo rél angin Bialtu Pastor indaih lohna avanga Pro. Pastor kum hnih leh a
chanve thawk tawhte nemngheh hun June 2, 1968-ah nemngheh a ni a. Bial hrang hrang Ngopa Bial,
Kolasib Bial, Lengpui Bial, Rabung Bial, Khawlailung Bial leh Muallungthu Bial-ah te a lo awm tawh a,
kum 1978 atanga 1980 chhungin Pathian thu a zir leh a ni.

Rev. Lalhmingthanga hian Pastor hna a thawh chhung hian a Bial chhiinga a ngaih pawimawh hmasak
ber chu Bial pum Kohhranho inpumkhatna a ni a. "Mihring dinhmun hi inchen vek lo mah ila, Kohhran
kan nihhonaah chuan tu mah kan sangin kan hniam tir a ni lo," a ti thin. Pastor Bial-ah kum emaw chen
a awm hnuin, an chhiingkua harsatnain a tlakbuak a; chuvangin Revival Director pui tlrin Synod
Office lamah 13k a ni a. Chuta tang chuan ATC lamah Bible Correspondence Course Office lamah a
thawk leh a. Kum 2002 January 1 atangin a pension a, Republic Vengthlangah hian inbengbelin
Republic Vengthlang Kohhranah hian a lawi ta a ni. A rawngbawl chhlingin mi 300 a baptis a, nupa
tuak 120 a inneihtir bawk.

Tun hma atangin BP sang leh pum tha lo natna hian a tibuai ve reng a, September 30, 2021 atang khan
a natna avangin a ngaihtuahna te a buai a. Doctor-te rawnin a inentir a; hemi atang hian a chak lo zual
ta zel a, Biak In pawh a thleng thei ta lo a ni. A theih ang anga inenkawl zelin June 2022 thla atangin
chhungkaw zingah chaw a kil ve thei ta lova. Chutiang a nih avang leh khawsik awmnate'n a tlakbuak
zui tak avangin September 5, 2022 khan a Oxygen Level a hniam a, In lamah Oxygen pek niin a tuk
zan (September 6, 2022)ah Synod Hospital panpui a ni a, Hospital lam chuan uluk taka lo endikin
Dengue natna a nei tih an hmuchhuak leh ta a ni.

September 7, 2022 (Nilaini) chhunah ICU-ah dah luh a ni a, ventilator-te hmangin Doctor leh nurse-te'n

theihtawp an chhuah laiin, zan dar 6:45-ah chatuan ram a pan ta a ni. Contd

September 8, 2022 (Ningani) chhun dar 12 khan Rev. Dr. C. Lalhlira, Ex-Moderator-in a vui a, Rev.
ZD Lalhmachhuana, Synod Secretary-in chanchin a sawi a, Republic Vengthlang Kohhran Zaipawl te
an zai a, Rev. C. Zorammawia, Senior Executive Secretary-in tawngtaisakna hmangin Rev. Dr. K.
Lallawmzuala, Executive Secretary-in malsawmnain inkhawm a tin a ni.

O SEPTEMBER 9, 2022 (Zirtawpni) (FM Zoawi - Aizawl & Lunglei @ 7:30 p.m.):

Solo : Belinda L. Sailo - Ka inpe, Zaipawl : Bungkawn Bial Zaipawl - Aw nang i thianghlim si a,
Thusawi : Rev. R.C Lalnghakliana - Sim hming pu tlakin rah rawh u, Solo : Elijah Lalrinawma - I
ta ka ni, Zaipawl : Chaltlang Bial Zaipawl- Nangin min ko

O Susamachar Prasaran Programme :
SEPTEMBER 11, 2022 (Pathianni) 5:00 pm. :

Group/Choir/Solo :  Hamren Pastorate Choir - Vang thu tha
Group/Choir/Solo :  Chhinga Vengthlang - Gate he

Sermon :  Lalhruaitluanga - Isu Kaun hai
Group/Choir/Solo : Khatla South Female Voice - Shukrya
Group/Choir/Solo :Aizawl West Area Choir - Bharat Desh Mahan

O Moderator leh Executive Secretary-te Programme:
Rev. Dr. Vanlalnghaka Ralte : Moderator

Sept. 8 & 9, 2022 Barak Area Committee, Silchar

Sept. 11, 2022 Laipuitlang Kohhran (Zan)

Sept. 13 & 14, 2022 Chhim Area Committee, Lunglei

Sept. 15, 2022 MCC Governing Board

Sept. 16 - 23, 2022 Kohhran tlawh, Bangalore

Rev. C. Zorammawia : Senior Executive Secretary

Sept. 8 & 9, 2022 Barak Area Committee, Silchar

Sept. 13 leh 14, 2022 Chhim Area Committee, Lunglei

Sept. 15, 2022 MCC Governing Board

Sept. 16, 2022 Revival Committee

Rev. V.L. Luaia Hranleh : Executive Secretary

Sept. 8 & 9, 2022 John Williams Hospital Committee, Lunglei
Sept. 15, 2022 SL&PB BEC

Rev. Dr. K. Lallawmzuala : Executive Secretary

Sept. 11, 2022 Social Front Campaign, Hualngohmun
Sept. 14, 2022 PCI Working Committee, Shillong

Sept. 16 - 24, 2022 Field Committee - Tripura, Karbi Anglong leh Assam

HNA RUAK DIL THEIH

Mizoram Presbyterian Kohhran hnuaia Hmangaihna In-a thawk turin a hnuaia hna hi a ruak a, kum 18 -
35 inkar, ni 28.09.2022 a kum 18 tling, kum 35 la pumhlum lo, zuk leh hmuama fihlim, Presbyterian
Kohhran mi tan dil theih a ni. Hna dilna form chu ni 22.08.2022 (Thawhtanni) atangin Synod Office
(Aizawl leh Lunglei)-ah lak chhuah theih a ni. Dilna hi Synod Office, Aizawl-ah thehluh tur a ni a.
Application form man Rs. 20/- a ni. Hna dilna form-ah hriattur pawimawh tihlan a ni.

Hna hming : Case Worker (Contract) post - 1

Thiamna : Graduate of any recognised University

Hlawh : Synod hnuaia contract Case Worker hlawh

Dil theih hun chhung : Dt. 22.9.2022 (Ningani), 2:00pm thleng

Screening Test/exam : Dt. 24.9.2022 (Inrinni), 10:00am

Interview : Dt. 28.9.2022 (Nilaini), 11:00am

Sd/-
Rev. C. Zorammawia
Secretary, Synod Service Board
Synod Office

SYNOD HOSPITAL HRIATTIRNA

Synod Hospital chuan Doctor Specialist pahnih nei tharin hetiang hian rawn theih an ni ang.

1. Dr. Lalmalsawmi Ralte, MS (Ortho) : Synod Hospital OPD-ah Ningani leh Inrinni apiangin inentir theih
ani ang.

2. Dr. Vanlalkima, Obs. & Gynae : Synod Hospital OPD-ah Thawhlehni, Zirtawpni leh Inrinni apiangin
inentir theih a ni a, Nilaini apiangin Dr. Fraser's Clinic, Mission Veng-ah inentir theih a ni bawk ang.
Laboratory Khawl thar : Dr. Fraser's Clinic, Mission Veng-ah Laboratory khawl thar dah a ni:

1. Fully Automated Biochemistry Analyser

2. Parts Haematology Cell Counter Councell-23 Excel

Heng khawl thar hmangte hian thisen test chi hrang hrang - Kidney function test (KFT), Liver function test
(LFT), Lipid Profile, Blood sugar, Complete Haemogram leh a dangte a tih theih a. Malaria, Typhoid,
Scrub Typhus, Dengue, Leptospirosis, Hepatitis B and C te pawh a tih theih bawk. Frasers' Clinic
Laboratory a tih remchang mai lo pawh Synod Hospital Laboratory-a test turin sample a lak theih reng
bawk a ni.

Sd/-
Director, Synod Hospital

KOHHRAN HMEICHHE HRIATTIRNA

Mizoram Presbyterian Kohhran Hmeichhiate enkawl Women Centre, Phunchawng-ah kum 2023 chhung
atan Puanthui leh Puantah zir dilna hawn a ni leh ta a. Presbyterian Kohhran Dan chhunga awm tan dil
theih a ni. Puanthui hi kum khat zir tur a ni a, Puantah zirna erawh chu kum khatah Batch 3 (January -
April, May - August, September - December) a ni ang. Puanthui zir tur mi 40 leh Puantah zir tur Batch tin
atan mi 10 zel lak tur a ni a. Dilna Form chu Bial tin Kohhran Hmeichhe Secretary hnenah leh Kohhran
Hmeichhe Dept., Synod Office-ah lam theih a ni. Dilna Form la chhuak remchang lo tan Bial tin Secretary
hnenah PDF thawnchhuah a ni, Dilna hi Office lama thehlut thei lote tan a hnuaia Phone No. tarlanah te
hian Online pawhin thehluh theih a ni.

1. Dil theih hun chhung : Ni 16.11.2022 (Nilaini) chawhnu dar 2 thleng
2. Interview : Ni 18.11.2022 (Zirtawpni) 10:00am

3. A hmun : Committee Room - I, Synod Office

4. Centre-a luh hun : Ni13.1.2023 (Zirtawpni)

Dilna chu heng number-ah hian WhatsApp hmangin a thawn theih ang
9862306787 / 8731000964

Sd/-
Rev. VL Luaia Hranleh
Executive Secretary i/c Kohhran Hmeichhia

